
«Pozik nago herrialde aske eta
demokratiko batera noalako»,
esan zuen pasa den astean irri-
barrez eritrear gazteak Erroma-
ko Ciampino aireportuan, Sue-
diarako bidean abiatzear zego-
ela. Europako kalkulagailuaren
azken eragiketaren araberako 160.000 errefu-
xiatuetako bat zen, era ofizialean Europan ba-
natutako lehen 19 lagunetako bat. Hasi da ba-
natzea, argi ikus dadila: eritrearrak «photocall»
batean kokatu zituzten, aireportuko pistan, An-
gelino Alfaro Italiako Barne Ministroaren eta
Europako beste zenbait ministro eta komisario-
en ondoan. Ikus dadila zein txukun eta garbi
antolatu dugun dena, eta zein politak eta zibili-
zatuak diren etorkinak. «Ez ditzala inork espero
jendez betetako ikaragarrizko hegazkinak, his-
toriaren beste garai tristeak gogoraraziko dizki-
gutenak», lasaitu gintuen Alfarok. 

Aireportuko eszena hori gertatu baino egun
batzuk lehenago, eragile ezberdinen bitartez
euren etxeak -edo gela bat, edo ohe bat...- etor-
kinak hartzeko eskaini zituzten gipuzkoar fami-
liak bildu ziren Donostian, gaia koordinatzeko
ardura hartu zuen foru aldundiak deituta. «Era-
kundeak harro gaude halako sen etikoa eraku-

tsi duen gizarteaz». Taldea ani-
tza zen oso, baina laguntzeko
gogoaz aparte, beste senti-
mendu bat ere partekatzen
zuen: haserrea, gizarte zibilak
eman behar izan zuelako lehen
urratsa; premia, badatorrelako

negua eta erreakzioa izugarri mantso datorrela-
ko.  

Gurera siriarrak, irakiarrak eta eritrearrak eto-
rriko direla iragarri zieten bileran; azarotik aurre-
ra. Eta oraingoz baliabide publikoak nahikoak
izango direla hona datozen familiak teilatupean
hartzeko, epe luzera. Hala ere, esan zieten, de-
non laguntza beharko da integrazio mailan la-
guntzeko. 

Bertan izan ziren partaide askok ezuste han-
dia hartu zuten biharamunean euren buruak
egunkari batek argitaratu zuen irudian ikusita,
«familia solidarioenak» izenburupean. Inork ez
baitzien esan amaitutakoan atera zuten talde-ar-
gazkia prentsara igorriko zutenik. Inozoak.

Txalo gure buruari Europako Batasunean
160.000 lagun hartuko ditugulako, errefuxia-
tuen %85 Siria inguruko herrialdeetan baldintza
beldurgarrietan pilatzen den bitartean. Hara ez
dituzte argazkilariak eramango.

Argitaratzailea: Tolosaldeko Komunikazio Taldea, S.L Lege Gordailua: SS-1323-2013 Koordinatzailea: Eneritz Maiz 

Tolosaldeko Komunikazio Taldea, S.L-ko kideak: 

Tolosaldeko gizarte eragileak

Tolosaldeko Ataria diruz laguntzen duten erakundeak:
• Udalak: Abaltzisketa, Aduna, Alegia, Alkiza, Albiztur, Altzo,
Amezketa, Anoeta, Asteasu, Baliarrain, Belauntza, Berastegi,
Berrobi, Bidania-Goiatz, Elduain, Gaztelu, Hernialde, Ibarra,
Ikaztegieta, Irura, Larraul, Leaburu-Txarama, Lizartza, 
Orendain, Orexa, Tolosa, Amasa-Villabona eta Zizurkil

ATARIAk ez du bere 
gain hartzen aldizkarian

adierazitako esanen 
eta iritzien erantzukizunik

Azaleko irudia: 
ITZEA URKIZU

Txalo

Irene Larraza
Kazetaria

Urtarrila bitartean, hileko
lehen igandetan ikusi
daiteke, bestela hitzordua
eskatuta telefonoz

JON MIRANDA LARRAUL

50 ingude edo txingura bildu dituz-
te Larraulgo Ekomuseoan. Dina 7
taldeak kudeatzen du museo etno-
grafikoa eta bertako kide den Koldo
Jauregi herritarra aritu da batean
eta bestean ingudeak biltzen: «Ba-
tzuk baserrietan botata topatu di-
tut, beste batzuk erosi egin ditut eta
oparitutakoak ere badaude tarte-
an. Euskal Herrian bildutakoak dira
guztiak eta urteak behar izan ditut
hauek denak biltzeko». 

Hileko lehen igandean ikusi ahal-
ko da erakusketa edo bestela hi-
tzordua eskatuta 688 803 608an.

Ingudea edo txingura. Bigarren
deitura hori hartzen du garai bateko
lanabesak Larraul eta inguruko he-
rrietan. Tenplatutako gainazala
duen metalezko bloke horren gai-
nean, gai ezberdinak lantzen ziren.
«Zapatariek erabiltzen zuten, adibi-
dez, oinetakoak konpontzeko; bai-
ta ojaleteroek ere. Txapa, plomoa,
latoia, kobrea eta urrea erabiltzen
zuten lehengai bezala».

Tamaina guztietako ingudeak
ikusi ahal izango dira urtarrila bitar-
te udaletxeko atzealdean kokatuta
dagoen ekomuseoan. Badira, 50
gramotatik hasi eta 135 kilo arteko-

ak ere. Tamainaz gain, forma ezber-
dinak dituzte ikusgai diren ingude-
ek. Ingudeekin batera tresnen bil-
duma bat ere jaso dute Larraulgo
ekomuseoan, «mailu bereziak ere
jaso ditugu, 30 bat daude ikusgai,
bakoitza gauza jakin baterako era-
biltzen zena», azpimarratu du Jau-
regik.

Inaugurazio ekitaldi jendetsua

Inaugurazio egunean, bildutako la-
nabesen inguruko azalpenak ema-
tearekin batera erakustaldiak egin
zituzten txingura oinarri hartuta. 

Erakusketa prestatzen ari zirela,
ingudeek ateratzen zituzten soi-
nuekin konturatuta, txalaparta gisa
erabiltzea otu zitzaien Dina 7ko ki-
deei. Jauregik dioenez, «proba ez-
berdinak egin genituen eta egurra-
rekin nahastuta, soinu polita atera-
tzen zutela konturatu ginen». Beste
inon, inoiz ez da horrelakorik proba-
tu. Airean, txalapartarako erabil-
tzen diren egurrekin nahastuta era-
bili zituzten ingudeak herriko bi la-
gunek.

Beste erakustaldi bat egiteko ba-
liatu zuten hitzordua Larraulgo eko-
museoan. Ezaguna da 18 kiloko in-
gudearekin egiten den herri kirola.

Larraulgo ekomuseoan 50
ingude jarri dituzte ikusgai 

Ikusgai jarri dituzten ingudeetako bat, irudian. JON MIRANDA

�

Villabona-Aiztondo

Larraulen, ordea, ia galduta dagoen
beste proba bat ekarri nahi izan zu-
ten gogora. Jauregik azaldu du: «In-
gudeari jasoaldiak emateko kirola
da, harriarekin egiten den gisan.
Aurreko gizaldiko 20ko hamarka-
dan jende asko ibiltzen zen. Fama
izugarria izan zuen eta apustu han-
diak egiten ziren. Garai hartako
onenetakoak hemen ingurukoak zi-
ren: asteasuarrak, larrauldarrak,
aiarrak...». «Garai batean lanerako
erabiltzen ziren tresnak dira, gero
lanabes horiek beraiek erabiltzen
zituzten aisialdirako, erakustaldi
eta apustuak egiteko», dio Jauregik.

�

Villabona-Aiztondo

Herritar asko gerturatu zen Larraugo ekomuseora inaugurazio egunean. JON MIRANDA

J. M. LARRAUL

Leitzarra da, baina Betelun bizi da
Josetxo Urrutia. Harria jasotzen ibil-
tzen da baina ingudea ere badabil-
ki. 18 kilokoarekin Euskadiko txa-
peldun geratu da aurten. Kilo han-
diagoko ingudeekin jasoaldiak
egiten dituen kirolari bakanetakoa
da. 135 kilokoari, Larraulen, 11 ja-
soaldi eman zizkion, 5 minututan.
Nolatan hasi zinen ingudeari jaso-

aldiak ematen? 

Harria jasotzen hasi nintzen herri
kirol munduan eta horren ondoren
etorri zen ingudea. Behin plazan in-
gudea altxatzeko aukera izan eta
gustatu egin zitzaidan. Jendearen
artean ere estimazio handia du ki-
rol honek.
Zein teknika eskatzen du ingu-

dea altxatzeak? 

Harriak bezala, ingudeak ere badu
bere teknika. Manejua harrapatu
behar zaio, puntu batean gainean
jarri, hankan sartu, jiratu, kolpea

eman... hasieran kosta egiten da
baina segi eta segi azkenean lor-
tzen duzu menderatzea. Ingudea
altxatzeko txapelketan 18 kiloko in-
gudea erabiltzen dugu. Kasu hone-
tan, karga dominatu dugula ikusa-
razteko bizkar gainera igo behar
dugu ingudea, harriarekin egiten
den bezala.
Ingude klase asko dago, ordea.

Bai, mila ingude mota daude. Nik
etxean ditudanak hemen Larraulen
jarritakoen diferenteak dira. 141 ki-
lokoa erabiltzen dut eta errazago
jasotzen dut, altuagoa eta estua-
goa delako. Hemengoak baxuago-
ak eta zabalagoak direnez, altxa-
tzeko era aldatzen da. Moldatzea
kosta zait, eta handienari lehen ja-
soaldia ezin izan diot eman, baina
azkenean gustura bukatu dut.
Berotu eta erakustaldia ere egin

duzu...

135 kilo inguru zituen jarri didaten
bigarren harria eta horrekin egin
dut erakustaldia. Bost minutuko
txandan 11 jasoaldi eman dizkiot.
Ez da lan izugarria, baina txukun
aritu naizela uste dut, ia inprobisa-
tutako kontua izan dela kontuan
hartuta. Azken astean lotu dugu
guztia. 
Zu bakarrik ibiltzen al zara ingu-

dea jasotzen? 

Tarteka ibili izan dira Izeta eta Jose-
ba Ostolaza. Gaur egun, ia inor ez
dabil, esklusiba nik dudala esan
daiteke. Ni txikia nintzela entzun
izan dut, lan handiak egiten zituzte-
la pisu dobleko ingudeekin. Ni,
gaur egun, ez nintzateke maila ho-
rretara iritsiko. Erakustaldi gisa, ha-
rriaren lagungarri bezala erabiltzen
dut ingudea eta horregatik ez naiz
hainbeste prestatzen.

Josetxo Urrutia • Ingude jasotzailea

«Ia inor ez dabil
ingudea jasotzen»

Josetxo Urrutia, Larraulen. J. M.

IMANOL GARCIA LANDA TOLOSA

Seigarren urtez antolatu du Gaindi-
tzen pertsona gorren elkarteak Zei-
nu Hizkuntzan Egindako Zinemaren
Nazioarteko Jaialdia. «Garrantzi-
tsua da jaialdia, jende asko etor-
tzen baita bertara», azaldu du Ju-
lian Rodriguez Gainditzen elkarteko
kideak, eta Espainiako Estatuan
egiten den nazioarteko jaialdi baka-
rra dela nabarmendu du: «Indar
handia du Tolosan egiten dugunak.
Galiziara, Bartzelonara, Madrilera
joan naiz, eta esaten digute hemen
egiten dugun jaialdiak garrantzia
handia duela». 

Cannes jaialdian kritikaren saria
eskuratu duen The Tribe film luzea
Euskal Herrira ekarri ahal izan dela
nabarmendu du Rodriguezek. Bil-
bon eta Gasteizen ikusi da, eta Do-
nostian eta Tolosan ikusi ahalko da.

Erreferentziazko jaialdia

«Garrantzitsua da pelikula zeinu
hizkuntzan dagoelako eta  baita ere
sentsibilizatzeko gizartea eta ikus-
teko gor komunitatea zer den»,
azaldu du Rodriguezek. Tolosan To-
pic aretoan emango da film hori,
urriaren 23an. 

Jaialdia datorren astelehenean
hasiko da eta egun nagusia urria-
ren 24a izango da, Tolosako Leidor
aretoan egingo den film laburren
lehiaketa eta sari banaketarekin.

Donostian hainbat film emango
dira datorren astearen hasieran,
tartean unibertsitateetan eta zen-
bait eskoletan. Ostegunetik aurrera
Tolosan egingo dira ekitaldiak. Bes-
teak beste, Topic bisitatzeko auke-
ra ere izango da, bisita gidatuen bi-
tartez. 

Urriaren 24ean egingo den lehia-
ketan hamar film laburrek parte
hartuko dute. Lehenengo aldiz peli-
kula asiar bat izango da, Indiakoa

�

Tolosa

Zeinu Hizkuntzan
Egindako Zinemaren 
VI. Nazioarteko Jaialdia
hartuko du Tolosak 

Zinema jaialdiaren aurkezpenean izan ziren Olatz Peon, Julian Rodriguez eta Joxean Muñoz. I.G.L.

Tolosan egingo direnen zerrenda.

URRIAK 22, OSTEGUNA

10:00 eta 12:30. Tolosako Inmakula-
da ikastetxean, Escolta eta Manteni-
miento psiquiátrico filmak.

URRIAK 23, OSTIRALA

18:00. Ongi etorria Tolosako Topic-en.
Ondoren, bisita bertako museora.
20:00. The Tribe filma emango dute
Topic-en.

Egitaraua

URRIAK 24, LARUNBATA

11:00 eta 12:15. Bisita Topic-era.
Aldez aurretik izena eman behar
da.
16:30. Tolosako Leidor zinema
aretoan, film laburren emanaldia.
Sarrerak sei euro balio ditu.  Guzti-
ra hamaika film ikusiko dira, hain-
bat herrialdetakoak. Saioaren
amaieran zinemaldiaren sari bana-
keta egingo da.
21:30. Afaria erretirodunen elkar-
tean.

SAREA EHUNDUZ...
HERRI KIROLETARA!

Sare herritarrak urtebete darama
desberdinen arteko borondate eta
lana josten euskal preso eta ihesla-
rien eskubideak errespetatuak izan
daitezen. Ibilbide eta ideologia ez-
berdinak dituzten pertsonak elka-
rrekin lanean bilduz, dispertsioare-
kin amaitu eta larriki gaixo dauden
presoak etxeratzea dugu lehenta-
suna.  

Sarek aurrez aipaturiko helburu
hauek helburu zabalago baten bai-
tan kokatzen ditu. Izan ere gatazka-
ren ondorio guztiei erantzuna
emango dion prozesu global bat be-
harrezkoa dela ulertzen dugu. Pro-
zesu honek deserrian edota espe-
txean dauden pertsona guztien
etxeratzeari bide eman behar dio.

Pertsona guzti hauen giza esku-
bideen errespetua oinarri izango
duen konponbidean pausoak ema-
ten jarraitu behar dugu. Horretara-
ko ezinbestekoa da, eta izango da,
norbanako zein maila kolektiboan
konpromisoak hartu eta jendartea
mobilizatzea.

Bide honetan guztiok gara beha-
rrezko. Herri kirolari, irakasle, musi-
kari, mediku, ikasle, mekanikari, ta-
bernari, epaile, elektrikari, lorezain,
abokatu,... guztiok gara beharrez-
ko. Zu ere beharrezko zara. Izan zai-
tez ehuntzen ari garen Sarearen
parte!

Horregatik bihar Villabonan herri
kirolariek antolatu duten Herri kiro-
letara ekimena txalotzearekin bate-
ra, eredu hori jarraituz bakoitzak
bere esparrutik iniziatiba hartu eta
bere ekarpena egin dezan anima-
tzen dugu. 

Giza eskubideak. Konponbidea.
Bakea. 

3, 2, 1... iritsi da ordua!
Adostasunetik konpromisora!

Tolosaldeko Sare

Gutunak Atzeratuta, Benito
Lertxundiren
kontzertua 

ERREDAKZIOA TOLOSA

Benito Lertxundik joan den astean
izandako ezbehar bat medio, urria-
ren 23an Leidor aretoan aurreiku-
sia zegoen kontzertua azaroaren
13ra atzeratu da. Urriaren 23rako
sarrera eskuratuta dutenek, data
berrian ere, emanaldira bertaratze-
ko asmoa baldin badute, sarrera
berberarekin egin ahal izango dute.

Kontzertura joan ezin dutenek bi
modu dituzte sarrera itzultzeko. Lei-
dorreko leihatilan erosi zutenek,
itzuli ere bertan egin behar dute. In-
ternet bidez edo Kutxabankeko ma-
kinetan erosi zutenek emarti.kim-
mu@gmail.com helbidera mezua
bidali behar dute, eserlekuen zen-
bakiak zehaztuz; hauei, dirua beren
kontu korrontera itzuliko diete. 

Garbiketa lanak
egiteko langilea
behar du udalak 
ERREDAKZIOA ALKIZA

Alkizako Udalak garbiketa lanak
egiteko pertsona bat kontratatuko
du. Haurreskola eta Don Juanena
garbitzeko ordezko langilea behar
dute. Lan kontratua astean 12 or-
duko lanaldia eta denboraldi bate-
rako izango da. Izena emateko bal-
dintza bakarra Alkizan erroldatuta
egotea da eta hautagai guztien ar-
tean zozketa egingo da. Ondoren
lan poltsa osatuko da izena eman
duten guztien artean, udalak etorki-
zunean izango dituen beharrak
asetzeko. Urriaren 20a da izena
emateko azkeneko eguna, udale-
txean. Zozketa egun horretan egin-
go da, 19:30ean pleno aretoan.

hain justu, eta Errusiatik film bat
etorriko den lehengoa aldia ere
izango da. Ingalaterrako film bat
ere ikusteko aukera izango da. Bes-
te zazpiak Galizia, Katalunia eta Es-
painiakoak izango dira. Bestalde,
lehiaketaz kanpo egongo den Boli
Kostako dokumental labur bat ere
ikusi ahalko da. Rodriguezek filmen
kalitatea nabarmendu du.

Jaialdiaren aurkezpenean izan
dira Olatz Peon Tolosako alkatea
eta Joxean Muñoz Eusko Jaurlari-
tzako Kultura zuzendaria. Peonek
azaldu duenez, jaialdia «Tolosak
duen beste altxorretako bat da».
Gainditzen elkarteari eskertu dio
jaialdia antolatzeko «egiten den lan
guztia», eta «baita ere, gor komuni-
tatearen inguruan egiten duten
sentsibilizazio eta lan guztia. Azken
finean gor komunitateak dituen
mugak gainditzeko gizarteratzea
beharrezkoa da, gizarte guztiak
parte hartu behar duelako muga
horiek gainditzen, herritar guztiak
ditugulako eskubide berdinak». 

Bere aldetik, Muñozek zorionak
eman dizkio Tolosako herriari,
«erreferentziala den jaialdi bat eta
beste inon egiten ez den ahalegin
bat egiten jakin delako». Bestalde,
eskerrak eman dizkio Gainditzen el-
karteari, «erakusten ari direlako
zenbateraino garen hizketan egiten
dugunok mugatuak. Eta mugatuak
gara gure hiztun izateari heltzen
diogulako eta ez garelako jabetzen
badirela beste hizkuntza batzuk,
esate baterako zeinuen hizkuntza.
Eta ez bakarrik ez dakigu mintza-
tzen hizkuntza horretan, ez dugu
ezagutu ere egiten hizkuntza ho-
rren atzean dagoen kultura oso bat
eta horren atzean dagoen gizaki
izateko bizipen oso berezi bat». Mu-
ñozek gaineratu duenez, «urtero
jaialdi honek salatzen du gure
muga hori, eta gure jakin-min eskas
hori. Urtero gogorarazten digute ba-
dagoela aberastasun bat benetan
erakargarria eta deskubritu egin
beharko genuela». 

Gaur gauean Gazteluko
Ostatuan antolatu dute
afari ginearra, bertako
janaria dastatzeko

MAIER UGARTEMENDIA GAZTELU

Juan Inazio Hartsuaga da Gaztelu-
ko ostatuaren arduraduna maiatze-
tik. Bederatzi urtez itxita egon on-
doren, berriro ere ateak zabaldu zi-
tuen ostatuak, eta aipatua zuen
kultura ezberdinen arteko trukake-
tak egiteko asmoa abiatu da.

Izan ere, Hartsuaga Ereite elkar-
te kulturanitzan ibilitakoa da, eta
bertan burutzen zituzten jarduere-
tako bat «herrialde ezberdinetako
sukaldaritza» ikastea zela dio. Ho-
nenbestez, ostiraletan elkarte bate-
an elkartzen ziren, eta jatorri ezber-
dinetako sukaldariek beraien he-
rrialdeko janaria prestatzen
erakusten zieten; ostiralero batek.
Gianerakoak laguntzaile lanetan
aritzen ziren. Ostiralero biltzen zen
taldean giro «oso polita» sortzen

zela dio. Tolosaldean «janari exoti-
koa» eskaintzen duen jatetxerik ez
dagoenez, «hemengo jendeak au-
kera gutxi du sukaldaritza exotikoa
dastatzeko».

Horregatik, Gazteluko ostatuan
aukera hori eskaintzea egokia izan
zitekeela pentsatuta, herritarrei eta
ingurukoei ideia azaldu eta «harrera
ona» jaso zuela ikusita, aurrera egi-
tea erabaki zuen.

Lehenengo afaria

Gaur izango da lehen afaria,
20:30ean, ostatuan bertan. Belen
Mangue ginearra ariko da sukaldari
lanetan, eta kuas ya nzang ya
ndeng (arraia berenjena eta espi-
nakaz) eta kup ya owono (oiloa ka-
kahuete saltsan) prestatuko ditu.
Eta ginear musika ere izango da gi-
rotzeko eta dantzatu ahal izateko. 

Aurrera begira, beste hainbat he-
rrialdetako sukaldaritza ostatura
eramateko asmoa du Hartsuagak,
«tokian-tokiko sukaldariak» ariko li-
ratekeelarik janari horiek presta-
tzen.

Janari ginearra
herriko ostatuan

Gazteluko ostatuan janari exotikoa dastatzeko afariak antolatzeko asmoa dute. A. U.

MAIER UGARTEMENDIA 

Ibarrako osasun zentrutik jakinara-
zi dute gripearen txertaketa egiteko
erizaina Ibarraldeko herri txikietara
joango dela. Helburua, batez ere
adineko jendeari txertaketa erraz-
tea da.

Gauzak honela, urriaren 14an El-
duainen izan zen erizaina, eta au-
rrera begira, hilaren 20an, astear-
tean, Txaramara joango da. Urria-
ren 22an, osteguna, Leaburun. Eta
azaroaren 4an, berriz, Belauntzan.
Beste herrietan erizaina joaten den
egunetan. 

Osasun zentrutik ordua hartuta
joatea komeni dela jakinarazi dute.

Gripearen
txertaketarako
erizaina
herrietara
joango da

Sarek antolatuta
bertso afaria Ibarran

IBARRA. Urriaren 30ean,
20:30ean, Sendi ekintza elkartean
bertso afaria antolatu du Ibarrako
Sarek, Guztion artean lor dezakegu
etxera! lelopean. Amets Arzallus eta
Igor Elortza bertsotan ariko dira. Sa-
rrerak 15 euro balio du, eta salgai
daude Zubiaurre,    Atari, Karlatz eta
Arkaitz Azpi tabernetan. 

‘Aidanen’ aldizkaria
web orrian irakurgai

BERASTEGI. Udalak jakinarazi du,
abuztuan kaleratu zen Aidanen al-
dizkariaren ale berria, udaleko web
orrian irakurgai dagoela jada, au-
rreko ale guztiekin batera. Aidanen
aldizkaria Aldin kultur elkarteak ur-
tero, herriko festen aurretik atera-
tzen duen aldizkaria da.

Ibarraldea

2015eko urriaren 16a, ostirala / Tolosaldeko Ataria   9

Urriaren 24an eta 25ean
Ezpeletako Biper Festan
Ibarrako piperrak bere
postua izango du

MAIER UGARTEMENDIA IBARRA

Urriaren 24an eta 25ean Ezpeletan
(Lapurdi) Biper Festa ospatuko da,
eta bertan Ibarrako herritar talde
batek parte hartuko du Ibarrako pi-
perraren postu bat jarriz.

Jaione Bengoetxea, Hauspoa kul-
tur elkarteko kideak, azaldu bezala
Ezpeletekin harremanak «lehendik»
datoz. Ibarran iraileko hirugarren
asteburuan egiten den azokara beti
beste herrialdeetako piperrak ekar-
tzen dituzte, tartean Ezpeletakoak
eta ibartarrei bertara joateko gonbi-
tea egin zieten. 

Azokara joateak helburu bikoitza
du ibartarrentzat. Batetik, «Ibarra
Euskal Herrian non dagoen» eraku-
tsi nahi dute eta bestetik, Ibarrako
piperra ezagutarazi nahi dute.

Hauspoak bultzatzen du ekime-
na, Xepla, 789 taldea eta Ibarrako
Udalarekin elkarlanean, eta Bengo-
etxeak azaldu bezala Ezpeletara
«lanera» joaten dira. Hala ere, iaz-
koa esperientzia «oso positiboa»
izan zela dio Bengoetxeak: «Jende
askok ez zekien Ibarra non zegoen
ere, eta gure piperra mina ez izatea-
gatik harrituta zeuden». 

Ezpeletan arreta eman zioten pi-
perra zeinen garatua duten ikustea;
produktu mordoa dituzte: «Konfitu-
ra, mermeladak, mostaza bere-
ziak...». Gainera, «Frantziako sukal-
dari guztiek» Ezpeletako piperrare-
kin egindako produktuak erabiltzen
dituztela dio Bengoetxeak.  

Ibarratik, ordea, «pote ozpindua»

eta «frijitua» ematen dute, eta biga-
rrenak «harrituta» uzten ditu. Ezpe-
letan ikusitakoaren ondoren, be-
raiek ere boluntario talde bat diren
arren, «bultzada txiki bat» eman
nahi diote: «Inbertsio txiki bat edo
handi bat egiten bada agian beste
gauza batzuk egin daitezke». Hain
zuzen ere, Ibarrako 789 taldeak ere
«buelta bat» eman nahi izan dio pi-
perrari eta produktu ezberdinak
sortu dituzte: «saltxipiperra, pipe-
rrarekin egindako basurde-burua,
ogia piper gustuarekin...».

Ezpeletako piperraren azoka
«oso berezia» da, eta Frantzia osoko
autobusak iristen dira bertara, Ben-
goetxea bera harrituta geratzen da:
«Nire bizitza osoan produktu baten
inguruko azoka horren handirik ez
dut ikusi». Horregatik, Ibarrarentza-
ko «erakusleiho» bat da Ezpeleta:
«Handik inor ez zen atera gure pos-
tua ezagutu gabe». Musikariekin
eta Ibarrako piperraren abestiare-
kin non zeuden adierazi zuten.

Herritarren bisita

Igandean, iaz bezala, autobus bat
joango da azokara Ibarratik. Edo-
zein herritarrek Ezpeletara joan
ahal izango du «egun pasa desber-
din bat» egiteko. Bengoetxeak dio
iaz joan ziren herritarrak «oso gus-
tura» ibili zirela, eta aurten ere jada
galdezka daudela.

Ezpeletara joan nahi dutenek
Ibarrako kultur etxera deitu dezake-
te edo bertara joan, eta izena eman
behar dute. Bengoetxeak herrita-
rrei «lehenbailehen» egitea gomen-
datzen du, autobusa bete arte izan-
go baita lekua. 15 euro ordaindu
beharko da, autobusaren, hamai-
ketakoaren eta bazkariaren truke.

Iaz aurreneko urtea izan zen, «go-
gorra» izan zela dio Bengoetxeak
kokatzea kostatu zitzaielako, baina
amaierarako jendeak hurrengo ur-
tean itzuliko ziren ere galdetu zie-
ten eta horregatik uste du aurten
«hasierako mesfidantza galduta,
jende gehiago gerturatuko dela».

Piperraren festa ospatuko
dute ibartarrek Ezpeletan

Aurten ere herritarrek Ezpeletara joateko aukera izango dute, autobusean. ATARIA

Artola eta Altuna III.aren
partidarekin, gaur hasiko
da Lau t’erdiko ligaxka,
Donostiako Atano III.ean

ITZEA URKIZU 

Handienen artean txoko bat egitea
lortu dute, Iñaki Artolak eta Jokin Al-
tunak. Lau t’erdiko Txapelketari
ekin, eta final laurdenetako txartela
maila ederra erakutsiz lortuta, elka-
rren aurka jokatzea egokitu zaie,
gainera, fase berriko lehen nor-
gehiagokan. 

Donostiako Atano III.a pilotale-
kuak iazko promozioko finala eka-
rriko dio gogora, askori, eta Tolosal-
deko pilotazale guztien begiak izan-
go dira kantxan, bai bertatik edo
baita telebistatik ere. 

Baina, partidaren zeresanak ez

die, bi gazteei, konfiantzarik lapur-
tu. Iñaki Artola materialarekin «gus-
tura» geratu zen, nahiz eta bereen
eta Altunaren piloten artean des-
berdintasun txikirik nabaritu: «Ez
nago kexatzeko moduan». 

Gaur 20:00etan hasiko den par-
tidarako, berriz, «konfiantzaz» dago
alegiarra: «Nahiko partida txukuna
jokatuta nator eta, normalean, aste
batetik bestera alde handirik ez
nuke nabaritu behar. Beraz, lehen-
go moduan jokatzera joango naiz». 

Bide beretik, Jokin Altuna amez-
ketarrak ere ondo biribildu zuen
joan den asteburukoa, eta jokatze-
ko gogoz da: «Txapelketa ondo hasi
nuen, baina partida guztiak des-
berdinak izaten dira, eta ea zer ate-
ratzen den. Nik ondo jokatu nahi
dut eta, ahal dela, irabazi». 

Artola eta Altunaren artekoa, fi-
nal laurdenetako partida arrunt bat

baino gehiago izango da, bi pilota-
rien laguntasun eta gertutasunaga-
tik. Bide horretan, iazko promozio
mailako finalaren usaina du gaurko
hitzorduak: «Guretzat, elkarren
aurka jokatzea beti izan da berezia,
aparteko giroa sortzen delako, eta
horrek gogo berezia pizten du», dio
Iñaki Artolak. 

Aurkaria ere bat dator berarekin:
«Ikaragarri polita da, eta niretzat
gozamena da babes horrekin joka-
tzea». 

Giroa ziurtatuta izango da, gaur,
beraz, eta, gertatzen dena gerta-
tzen dela, pronostikoak ere bai. Ar-
tolak Olaizola eta Irujo ikusten ditu
txapelarako faborito, «beti bezala»,
baina oso kontuan izango lituzke
Bengoetxea eta Retegi ere. 

Jokin Altunak, berriz, beren tal-
deari egin dio erreferentzia, «oso
talde zaila» dela nabarmenduz. 

Pilotariak konfiantzaz dira,
iazkoaren baleko errebantxan

Iazko azaroan elkarren aurka jokatu zuten promozio mailako txapelketa, Atano II.ean bertan; orduko irudia errepikatuko da gaur. A. I.

URRIAK 16, OSTIRALA

TOLOSA, Eskolapioak

20:30. Areto futbola: Senior 1. mai-
la, The Nest- Iurre taberna.

URRIAK 17, LARUNBATA

TOLOSA, Uzturpe

17:00. Areto futbola:
Samaniego- Anoeta, 2. senior 
emakumezkoen maila. 
TOLOSA, Usabal

09:00. Saskibaloia: Take Arrospe-
BKL, infantil emakumezkoak. 
09:00. Saskibaloia: Take Txindoki-
Saskiaxular, infantil emakumezkoak.
09:00. Futbola: Tolosa CFA- Tolosa
B, infantil emakumezkoak. 
10:15. Futbola: Tolosa CF- Elgoibar,
ohorezko kadeteak, gizonezkoak. 
10:30. Saskibaloia: Take Amarotz-
Askatuak, infantil gizonezkoak. 
09:00. Saskibaloia: Take Uzturre-Or-
dizia, kadete emakumezkoak. 
12:00. Saskibaloia: Take Usabal-
Mundarro, junior gizonezkoak. 
12:00. Saskibaloia: Take Oria-Take
Iurre, kadete gizonezkoak. 
12:00. Futbola: Tolosa CF- Urola, 
1. kadete maila, gizonezkoak. 
13:45. Futbola: Tolosa CF- Intxurre,
1. infantil maila gizonezkoak. 
14:00. Saskibaloia: Take Aralar-Atle-
tico San Sebastian, senior emaku-
mezkoak. 
15:30. Areto futbola: Laskorain-
Goierri, 3. nazional maila, gizonezko-
ak. 
15:30. Futbola: Tolosa CF- Usurbil,
gizonezkoen preferente maila. 
16:00. Eskubaloia: Tolosa A-Usurbil,
kadete emakumezkoak. 
17:30. Eskubaloia: Tolosa B-Leitza-
ran, kadete emakumezkoak. 
17:30. Futbola: Tolosa CF- Anaitasu-
na, junior emakumezkoak. 
19:50. Saskibaloia: Take-Ardoi, 
Senior EBA, gizonezkoak. 

URRIAK 18, IGANDEA

TOLOSA, Usabal

10:15. Eskubaloia: Tolosa- Aloña
Mendi, junior gizonezkoak. 
10:30. Futbola: Tolosa CF- Lazkao,
infantil txiki mutilak. 
12:00. Eskubaloia: Tolosa- Basauri,
senior gizonezkoen euskal liga. 
TOLOSA, Beotibar

17:00. Esku pilota: Xala- Retegi Bi,
Lau t’ erdiko Pilota Txapelketa, 
profesional gizonezkoak. 
ZIZURKIL, Intxaur

10:00etatik aurrera. Eskuz binaka,
Zizurkilgo V. txapelketa. 
2. partida: Goizueta- Amezketa, ale-
bin mutilak. 
3. partida: Alegia- Hernani, infantil
mutilak.  

�������������
Tolosa CF
Hondarribia

Urriak 17, larunbata, 

16:30ean Erregional Ohorezko

Gizonezkoen Mailako seigarren

jardunaldiko partida, Tolosako

Berazubi zelaian.

Ostadar

Tolosa CF
Urriak 17, larunbata, 

15:45 ean Emakumezkoen

Erregional Mailako laugarren

jardunaldiko partida, Lasarteko

Michelin futbol zelaian.

Tolosa Eskubaloia
Bidasoa

Urriak 17, larunbata, 

19:45ean Gizonezkoen Lehen

Mailako laugarren jardunaldiko

partida, Tolosako Usabalen.

Lauburu Ibarra
Villa de Murillo

Urriak 17, larunbata, 

18:00etan Gizonezkoen 

Bigarren B Mailako bosgarren

jardunaldiko partida, Ibarrako

Belabieta kiroldegian.

Min bizitik,
bizitzera

Nazioarteko egunen zerrenda amaigabean, 
Bularreko Minbiziaren Aurkakoa da urriaren 19koa;

eskualdean ere, ehunka dira zapi arrosen iraultzarekin 
bat egin, eta aingura hori kemenaz altxatzen dutenak. 

ITZEA URKIZU 

Eskuko grabagailua aurrean
izanda ere, hitz jario etenga-
beak salatzen ditu, gainerako

elkarrizketatuen artetik. Galdera
bakarrak, argazki, une eta bizipen

gordinen errenkada lapurtzen die
beren memoriei, eta testigantza za-
tiak errepikatu egiten dira aho bate-
tik bestera. Azken galderak, gaixo-
tasunak bizitzari begiratzeko mo-
dua aldatu ote dien dio, eta
erantzun guztiek berbera: «Bai, nos-

ki». Axun Lopetegik (Belauntza,
1962), Jexux Mari Arsuagak (Irura,
1942) eta Izaskun Pagolak (Tolosa,
1959) beren azalean bizi izan zu-
ten, behin batez, bularreko minbi-
zia. Elkarrizketa bana min hura bizi-
tzeko nahikoa den arren, gaur
egun, atzean utzitako beldurren or-
bana baino ez zaie geratzen. 

Hiru kontakizun, hiru istorio eta
hitz bakarra: adorea. Adorea eta ke-
mena, halabeharrak parean jarrita-
ko hesiaren gainetik salto egin baitu-
te. Uda honetan hamar urte biribil
bete dira, Axun Lopetegik medikua-
ren albistea jaso zuenez geroztik:
«Atzendu samar daukat, eta eske-
rrak», dio. Baina data zehatzarekin
ederki gogoratzen da: «Uztailaren 20
ingurua zen, eta hondartzara joan gi-
nen haurrekin, Zarautzera. Hondar-
tzatik bueltan, hango lagun batzuk
elkartera gonbidatu gintuzten, afari
legea egiteko, eta ni komunera joan
nintzen. Besapeak garbitzeko iturri-
ra joan eta, eskua besapetik pasatu
nuenean, zerbait zegoela iruditu zi-
tzaidan; ez oso handia, baina zerbait
arraroa. Momentu hartan burutik

IGOR AGIRRE

kendu nuen hura, eta lagunengana
itzuli nintzen. Baina, afaldu eta etxe-
ra itzultzerakoan, berriro etorri zitzai-
dan burura. Ez nion inori ezer esan,
eta hurrengo egunean medikuaren-
gana joan nintzen». 

Lanetik bueltan zen, Jexux Mari
Arsuaga, duela hamasei urte bizi-
tzak bihurgune estu hura hartu zio-
nean: «Dutxa bat hartzen ari nintze-
la, koskor txiki bat nabaritu nuen bu-
larrean. Hasieran koipea-edo izango
zela pentsatu nuen, eta ez nion ga-
rrantzirik eman. Baina, handik aste-
betera, hor jarraitzen zuen». Gorpu-

tzaren beraren formak eta, lehengu-
su bati gertatutakoak, medikuaren-
gana joatera bultzatu zuten: «Hamar
urte lehenago, lehengusu bat bula-
rreko minbiziaz hil zen, eta hura ere
gizonezkoa zen. Egia esan, nik ordu-
ra arte ez nuen sekula entzun gizo-
nezkook bularreko minbizia izateko
arriskurik bagenuenik. Baina, lehen-
gusuarenarekin gogoratu, eta medi-
kuarengana joan nintzen, badaezpa-
da ere. Eskerrak hari, bestela ez nen-
goke hemen». 

Izaskun Pagolari, berriz, ondoeza-
ren bidetik iritsi zitzaion osasun zen-

trora joateko susmoa, orain zazpi
urte inguru: «Egun batzuk erdi-ipurdi
neramatzan, korri egitera joan eta
presio txiki bat sentituz. Korri egiteari
utzi nion arren, asteburuan berriro
sentitu nuen presioa eta, ukitzen ha-
sitakoan, zerbait gogorra zegoela na-
baritu nuen. Nik banekin, koskorra
gogorra baldin bazen eta mugitzen ez
bazen, kontua bide txarretik joan zite-
keela, eta larrialdietara joatea eraba-
ki nuen». 

«Minbizia daukat»: 

arnasaldi bat itolarriari

Kolpeak askotarikoak dira, eta kol-
peak hartzen jakiteko moduak ere
bai. Barnean tumore txar bat izatea
muturreko latza da, ordea, irudime-
na argiaren abiaduran lanean has-
ten denean. 

«Bost minutuan bizitza goitik behe-
ra erortzen zaizu, dena». Horixe senti-
tu zuen, Axun Lopetegik, onkologiko-
an diagnosi zehatza eman ziotenean:
«Nire ikasle izandako batek urtebete
inguru zeraman minbiziarekin, eta
gertutik jarraitu nuen bere prozesua;
bera etorri zitzaidan burura. Gainera,
bi nerabe etxean, ama edadetua…
Hotzikara sentitzen dut oraindik ere». 

Hotzikarak beldurra, eta beldurrak

Jexux Mari Arsuagak, duela 16 urte izan zuen bularreko minbizia. J.M.ARSUAGA

Ordura arte ez
nuen sekula

entzun gizonezkook
bularreko minbizia izateko

arriskua genuenik»
JEXUX MARI ARSUAGA

heriotza dakar minbizia duenaren
burura: «Noski heriotzarekin pentsa-
tu nuela, segituan, gainera. Lehe-
nengo, biopsia egin eta haren emai-
tza jakin arte, koskorra txarra izango
ote den pentsatzen pasatzen duzu
denbora, kezkatuta. Eta, behin txa-
rra dela berresten dizutenean, ireki
arte ez dute jakiten kaltea zenbate-
rainokoa den. Denbora horretan
guztian, beraz, heriotza burura etor-
tzen da, kezkaz eta beldurraz», dio
Jexux Mari Arsuagak. 

Baina, minaren minaz, sarri, bel-
durra bezainbeste hazten da amo-
rruaren aparra ere, eta horixe gerta-
tu zitzaion Izaskun Pagolari: «Hasie-
ran amorrazioa eta ezintasuna
sentitu nituen, eta nire artean pen-
tsatzen nuen: 'Bizitza osasuntsua
egiten dut, ez dut erretzen, ez dut
edaten, ariketa fisikoa egiten
dut,…Zergatik niri, zergatik?’». 

Eta, halabeharrak hala eskatuta,
iritsi egiten da «minbizia daukat» ger-

tukoei esateko unea. Bizipen horien
kontakizuna kanpotik entzuten due-
nari, prozesuaren unerik gogorrene-
takoa begitantzen zaio kontatzeare-
na; lehen pertsonan bizi izan dute-
nentzat, ordea, itolarri luze bati
arnasaldi bat oparitzea da. 

«Hasieran gogorra da, bai, baina,
ez dut oroitzapen txarregirik», dio
Axun Lopetegik: «Nire jarrera inguru-
koei segituan deitzea izan zen eta,
behin etxekoei eta lagunei esan nie-
nean, ingurua asko zabaldu zitzai-
dan; denak hor dituzu babesa ema-
ten». Izaskun Pagolak ere zauri ireki-
berriaren mina kanporatzeko

bultzada sentitu zuen: «Atseden txiki
bat izan zen niretzat kontatzea, be-
harra bainuen esateko. 'Minbizia' hi-
tza erabili nuen, gainera, errealita-
tea horixe baitzen. Koskor bat duzula
esatea egia margotzea da, eta hori
ez da egin behar». 

Margoen beharrik gabe, Jexux
Mari Arsuagarentzat ere askatze
leun bat izan zen, bere burua guztia
kontatzen duten pertsona horietako-
tzat baitu: «Esango nuke gogorragoa
dela ingurukoentzat, norberarentzat
baino, beldur handiagoa sentitzen
dutela iruditzen baitzait». 

Ihesbidea, edo egonezina alda-
menekoekin arintzeko modua izan
daiteke, gaixotasunaren berri ema-
tea. Baina, prest al gaude horrelako
berriak jasotzeko? Axun Lopetegik
argi dauka, ezetz: «Nabaritzen da ba-
tzuk badakitela, baina isildu egiten
direla. Beste batzuk, berriz, negarrez
etortzen zaizkizu eta zuk lasaitu be-
har dituzu. Jendeak jarrera  desberdi

Zazpi urte dira, Izaskun Pagolak koskor bat antzeman zuenez geroztik. ITZEA URKIZU

‘Minbizia’ hitza
erabili nuen

hasieratik, koskor bat
duzula esatea egia
margotzea baita»

IZASKUN PAGOLA

nak hartzen ditu eta, momentuan
bertan, batzuk mingarriak suerta-
tzen dira. Baina, urteen poderioz,
ikusten duzu jarrera guztiak direla
ulergarriak, horrelako gauza baten
aurrean ez baitakigu erreakziona-
tzen». 

Posible da kaleko ezagunen erre-
akzioak kezka sortzea, baina alaba
bati minbiziaren berri ematearen pa-
rekorik ez da. Hain zuzen, horrexega-
tik, Izaskun Pagolak ez zion ezer kon-
tatu nahi izan alabari, guztia ondo lo-
tuta izan arte: «Unibertsitatean
zebilen garai hartan, eta ordu asko
pasatzen zituen etxetik kanpo, bai-
na, hala ere, zerbait susmatu zuen
nire joan-etorriengatik, eta galdetu
egin zidan zerbait gertatzen ote zai-
tzaidan. Baietz erantzun nion, bula-
rrean koskor bat nuela eta ez zela
ona, baina buruarekin ezetz eta
ezetz egiten zuen berak. Banekien,
gainera, buruan zein galdera zerabi-
len: hil egingo nintzen edo ez jakin
nahi zuen. Ez nuela uste esan nion,
eta baikorra izango nintzela, beraz,
bera ere hala izan zedila». 

Pauso zalantzatia sendabidera

Kirofano atariraino ematen da, min-
biziaren mamuagandik ihes egiteko
lehen pausoa. Pauso garrantzitsua
bezain zalantzatia izan ohi da, or-
dea, ebakutza egin behar duena-

rentzat: «Txorakeria dirudi, baina
kezkarik handiena bular osoa ken-
tzearen arriskuak sortzen zidan»,
dio Axun Lopetegik; «Nire kasuan,
minbizia besapeko guruinetara pa-
sata bazegoen ere, bularreko tumo-
rea bera oso txikia zen. Beraz, zati
bat kendu zidaten». Kezka berbera
izan zuen, Izaskun Pagolak ere: «Es-
natu nintzenean galdera bakarra
nuen: bularretik kendu zidaten za-
tia zenbaterainokoa zen jakin nahi
nuen».

Estetikarekin loturiko huskeria
dela pentsa lezake askok, baina, he-
riotzaren itzalpean bizi den gaixota-
suna jasatea nahikoa ez, eta kanpo-
tik ere gaixo itxura izatea kolpe latza
da minbiziaren aurkako sokatira ho-
rretan. Bularrik gabe geratzea izan li-
teke ispilua gorrotatzeko arrazoi bat,
baina, egiari zor, bularreko minbizia
gainditzeko bidean, puntu beltzena
tratamenduarena da. 

Kimioterapia, erradioterapia edo
pilulak. Adituek diotenez, gero eta

arinagoak dira minbizia sendatzeko
bideak, pertsona bakoitzari egokitu-
takoak, baina, tratamenduak beti
uzten du orbanen bat, azal barruan
bada ere. Ebakuntza egin eta ha-
mahiru egunez onkologikoan egon
zen, Jexux Mari Arsuaga. Kimiotera-
pia eman zioten, ondoren, hilabete-
an behin, eta burutik ezabatu nahiko
lituzkeen oroitzapenak ekarri ditu
gogora: «Sei saio izan ziren. Kimiote-
rapia jasotzen nuen aste hura oso
gogorra izaten zen. Bigarren astean

zertxobait errekuperatzen nintzen,
eta hirugarrenean ondo sentitzen
nintzen berriz. Baina, berriro jaso be-
har izaten nuen tratamendua, aste-
betera». Sei saio haiek, ordea, gogo-
rrak bezain eraginkorrak izan ziren,
eta pilula bidezko tratamenduarekin
jarraitu zuen, beste bost urtez, guztiz
sendatu arte. 

Izaskun Pagolak zortekotzat du
bere burua, prozesu «arina» izan bai-
tzuen, gerta zitekeenarekin: «Hasie-
ran ez zekiten kimioterapia hartu be-
harko nuen edo ez. Baina, ebakun-
tzaren ondoren, segituan esan
zidaten erradioterapia eta tamoxife-
no pilula bidezko tratamendua har-
tuko nituela». Pilula bidezko senda-
bideak zenbait gora-behera sortu
zizkiola dio, sei kilo gizendu baitzen,
esaterako. Baina harekin bizitzen
ikasi zuen eta, minbizia gaindituta-
koan, bere onera itzuli zen guztia. 

Zama bat gehiago bizkarrean

Axun Lopetegik gaixotasuna gaindi-
tu eta gerora jakin zuen, minbizia
mota gogorrenetako bat izan zuela.
Kimioterapia eta erradioterapia
jaso zituen eta, bere minbizia hor-
monoaktiboa ez zenez, ez zuen pi-
lularik hartu behar izan. Bularreko
minbizia sendatzeko metodo borti-
tzenek adinako jipoia eman zion,
ilearen erortzeak. 

«Kezka handia sortzen zidan, tra-
tamendua zein izango zen ziur ez ne-
kienean ere. Ilea berriro hazten da
eta huskeria dirudi, baina aldartea
ikaragarri jaitsi zidan horrek. Denbo-
ra behar da gertatzen zaizun guztia
barneratzeko». Aldaketak denbora
baino azkarrago joan zitzaizkion, or-
dea, eta ileordearekin kalera irtete-
ko eguna iritsi zen: «Egia esan, gero-
ra nahiko ondo eraman nuen hura.
Eroso ibiltzen nintzen ileordearekin,
nahiz eta egunaren amaieran ken-
tzeko gogo handia izan. Pentsa inau-
terietan nola sentitzen garen ileor-
dea janzten dugunean; antzekoa
da». 

Ispiluaren erronkari aurre egin
zion, eta baita kalekoari ere: «Baina
gogoan dut bi semeei nola galdetu
nien, etxean ni ilerik gabe ikustea
axola ote zitzaien, ala burua estal-
tzea nahiago zuten. Ez ninduten ile-
rik gabe ikusi nahi eta, beraz, ileor-
dearekin edo zapiarekin egoten nin-
tzen». 

16 17

Axun Lopetegi lehengo bizitzara itzuli zen, duela 10 urte diagnostikatutako bularreko minbiziari aurre egin ondoren. ITZEA URKIZU

Kezka handia
sortzen zidan

ilea galtzeak (...) baina
gero eroso ibiltzen

nintzen ileordearekin»
AXUN LOPETEGI

Gauza txikien garrantzia handia

Minutu bakarrean goitik behera al-
datzen zaio bizitza, gorputza pixka-
na jaten ari zaion minbizia barruan
duela konturatzen denari. Azkar ha-
rrapatuz gero sendatzen dela jakin
arren, herritarren gehiengoak noiz-
bait izango duela entzun arren, eta
urte gutxitan gaixotasun kronikoa
izango dela irakurri arren, mamu
handia da, oraindik ere, minbizia.
Baina asko gizarteratu dela uste du
Axun Lopetegik: «Hamar urteotan
izugarri aldatu dela ikusi dut, gizar-
teratzeari dagokionez, batez ere.
Lehen minbizia eta heriotza gauza
bera ziren, gainera, baina, orain, ia
etxe guztietan dago pasatu duen
norbait. Egia da gaitza asko ugaritu
dela, baina sendatzen direnen pro-
portzioa ere neurri berean hazi da». 

Aurrera egiteko, ezinbestean,

atzera begiratzea eskatzen duen
gaitzak, beraz, mamu hori ezaba-
tzen laguntzen du, albo-kalteen gai-
netik. Zortedun sentitzen da, esate-
rako, Izaskun Pagola: «Askoz ere
okerragoa izan zitekeen, eta eske-
rrak emateko moduan naiz, egia
esan». 

Bizitza galtzeko beldurra izango
da, ziur aski, lehen txikiak ziren gau-
za horiei orain garrantzia handia
ematearen arrazoia. «Lehen zenbait
gauzari garrantzia handia ematen
nien, eta orain ikusten dut ez dutela
hainbesteko pisurik. Aldiz, beste
gauza txiki asko ezinbestekoak dira
bizimodu honetan: egunean egune-
koa gozatzen ikasi dut», dio Arsua-
gak. 

«Momentuan bertan, gaixo zau-
denean, edozein txorakeriarekin
kexatu egiten garela pentsatzen

duzu; orduan, gainontzeko guztiak
ez du garrantziarik», dio Lopetegik.
Eguneroko gurpil-zoroak, ordea, hori
ere aldatzen duela dio: «Atzendu egi-
ten da sentipen hori, eta eguneroko
erritmoan berdin-berdin kexatzen
zara, nahigabe aurrekora itzuliz.
Noski, noizbehinka pentsatzen dut
zorteduna naizela, eta ezin dudala
kexatu, baina nik lehengo bizimodu
berbera daramat, ez dut ezer alda-
tu». 

Bere aldetik, Izaskun Pagolak bizi-
tzari beste begi batzuekin begira-
tzen diola dio: «Huskeriengatik ez da
eztabaidatu behar, eta bakoitzak
gustuko duena egin behar du. Gau-
zei neurria hartzen ikasi dudala uste
dut, eta gertatzen zaidana inguruko-
ekin partekatzen. Gainera, besarka-
da bati balio handia ematen diot
orain, lehen baino gehiago akaso,
eta baita familiarekin nahiz lagune-
kin egoteari ere». 

Erreportaje baten mugak hertsia-
goak izaten dira eskuko grabagailu
batenak baino. Hiru solasaldik
eman ditzaketen milaka hitzetatik
batzuk aukeratuta, ordea, ehunka
istorioren isla sor liteke lerroz lerro;
eta beste batzuen gogoa islatu ere
bai. 'Adorea' idatz liteke Axun Lote-
pegi, Jexux Mari Arsuaga eta Izaskun
Pagolaren izenen alboan, eta baita,
egunero-egunero, minbiziarekin bizi-
tzetik, bizitzera pasatzeko borrokan
ari diren horien alboan ere. Hiru aho-
tsek balio dezatela, xingola arrosak
kemenaz josteko.

18

Tolosaldea Garatzenek Lanbiderekin batera, 
zazpi beka eta denera 9.775 euro 

bideratuko ditu 
eskualdean ekintzailetza sustatzera

Tolosaldeko Garapen Agen-
tziak Lanbideren bitartez,
beste behin ere, eskualdeko

ekintzaileei bultzada eman nahi
die. Horretarako zazpi beka jarriko
ditu eskualdeko ekintzaileen esku-
ra. Horietako lau enpresa ideia berri
bat garatzeko asmotan dabiltza-
nentzat izango dira eta beste hiru
enpresa ekimen berri bat martxan
jarri nahi dutenentzat eta bideraga-
rritasun azterketa egina dutenen-
tzat.

Enpresa ideia bat garatu nahi du-
tenentzako bekek ere bi hartzaile
ezberdin izango dituzte, hala, lautik
bi 18-25 urte bitartekoentzat izan-
go dira, eta beste biak, 25 urtetik
gorakoentzat. Beka edota diru la-
guntza guztiak eskualdeko ekin-
tzaileei zuzenduta daude eta hiru
hilabeteko eperako balioa dute. Ai-
patu ere, aurkeztutako proiektuen
artean, lehentasuna izango dutela
izaera berritzailea dutenek eta haz-
kunderako aukera eskaintzen dute-
nek. Baita, eskualdeko ehun eko-
nomikorako interes berezia dute-

nek ere. Bestalde, lehenetsiko dira
ere zerbitzuen sektoreari zuzendu-
ta dauden jarduerak, hala nola,
ikerketa eta garapenarekin lotuak,
marketingarekin, ingenieritzarekin
edota teknologia berriekin. 

Enpresa ideia bat garatzeko bi-
deratutako beken kasuan, 25 urtez
azpikoei 1.300 euro emango zaiz-
kie beraien lana aurrera eraman
dezaten. Baina horretarako, baldin-
tza batzuk ere bete behar dituzte.
Esaterako, langabeak izatea eta
Lanbiden enplegu-eskatzaile gisa
izena emanda egotea; Tolosaldea
Garatzenen aholkularitza jasotzea;
helburu bereko beste laguntzarik
ez jasotzea; ekonomia jardueren
gaineko zergan eta langile autono-
moen araubide berezian lehendik
alta eman ez izana eta esklusiboki
hona dedikatzea zehaztutako epe-
aldian. 

25 urte baino gehiago dituztenen
kasuan baldintzak berdinak izango
dira, baina hauek 1.300 euro ordez
1.000 jasoko dituzte.  

Aipatu bezala, azken hiru bekak

enpresa jarduera bat martxan jar-
tzea buruan duten horientzat izan-
go dira. Kasu honetan, negozio
ideia buruan izatetik haratagoko
pauso bat eman dutenei dago zu-
zendua, izan ere, ezinbestekoa
izango da bideragarritasun plana
egina izatea. Era berean, behin be-
kaldia amaituta, gehienez hiru hila-
beteko epean, autonomoetan alta
ematea eskatuko zaie bekaren
onuradunei. Azaldu moduan, beka
hauek ere hiru hilabeteko iraupena
izango dute eta diru kopuruari da-
gokionean, 25 urte baino gutxiago
dituztenei zuzendutakoan 1.950
euro emango zaizkio eskatzaileari
eta 1.500 euro, 25 urte baino
gehiago dituenari. 

Eskaerak egiteko epea urriaren

28an amaituko da. Horretarako, in-
teresa dutenek Tolosaldea Garatze-
neko Ekintzailetza sailarekin jarri
behar dute harremanetan, Lehibe-
rri zentrora bertaratuta, 
943 654501 telefono zenbakira
deituta edota zubeldia@tolosal-
dea.eus  helbidera idatzita.

Ekintzailetza saila

XABIERTXO: 1925 - 2015

Jaio zenean bezain bizi
‘Gure Xabiertxo’ Eusko Legebiltzarrak eta Sancho el Sabio Fundazioak 

sustatu duten erakusketa Tolosara iritsi da. Aranburu Jauregian 
izango da ikusgai, abenduren 5a bitartean.

JON MIRANDA TOLOSA

Koldo Ordozgoiti, erakusketa-
ren komisarioak azaldu du
ekimen honen zergatia: «Xa-

biertxo, Ixaka Lopez Mendizabalen
lana, Txiki Zabaloren irudi grafikoa-
rekin jantzia, ez dugu ausaz aukera-
tu. Euskal Pizkundea deritzan kul-
tur berpizkundearen emaitza iza-
nik, liburu bikaina da, guztiok
maitatu izan duguna, gerora etorri
direnen aitzindari eta iturri». Eusko
Legebiltzarrak sustatu du erakus-
keta eta Gasteizen, Bilbon eta Do-
nostian erakutsi ondoren iritsi da
Tolosara. Olatz Peon alkateak na-

barmen-

du duenez, «pozik nago erakusketa
hau Tolosan jaso dugulako eta au-
kera baliatu nahi dut, Ixaka Lopez
Mendizabal eta John Txiki Zabalo-
ren oinordekoei nire aitortza egite-
ko».

Aurten, Xabiertxo lehen aldiz argi-
taratu zeneko 90. urteurrena beteko
da, eta entziklopedia txiki hau ondoz
ondoko hainbat belaunaldik erabili
izan dute etenik gabe.  Haren gora-
beheren bidez, gure herriaren azken
aldiko historiaren zati bat gogoratu
dezakegula esan du Bakartxo Teje-
ria, Eusko Legebiltzarreko lehenda-
kariak: «Erakusketak gure historia
hurbila erakusten digu. Argitaraldi
data bakoitza, euskarazko irakas-

kuntzaren historia-

ren lekukoa da, baita XX. mendeko
euskal kultura eta gizartearena ere».

Hain ezaguna dugun liburu txiki
eta xumea da erakusketaren oina-
rrian dagoena. «1923an sortu zen
behar bati erantzuteko. Garai harta-
ko aldizkari inportanteenetako ba-
tek, Euskalerriaren Aldek, urtero
deialdi bat ateratzen zuen hainbat
arlotan eragiteko. Urte hartan irakur-
ketarako liburu bat egiteko deialdia
egitea erabaki zuten. Lehiaketa itxia
zen eta azkenean, Ixaka Lopez Men-
dizabalek eta John Txiki Zabalok ira-
bazi zuten lehiaketa. Handik bi urte-
tara argitaratu zen lehen aldiz,
1925ean, Ixakaren aitak, Eusebio
Lopezek zeraman inprentan argita-
ratua. Izugarrizko zabalpena izan

zuen»

20

Handik sei urtera, 1932an, biga-
rren argitalpena izan zuen liburuak:
ederrestua eta hobetua. Ixaka Lopez
Mendizabalek zaraman, ordurako,
etxeko inprentaren ardura.  Alor ho-
rretan ere iraultza emana zen, in-
prentako materialetan salto handia
eman zen urte gutxian. Euskal mugi-
menduan ere belaunaldi aldaketa
eman zen garai horretan. Peonek go-
goratu ditu belaunaldi hartako gizon
emakumeak: «Jende multzo hori eka-
rri behar dugu gogora. Euskal hiztun
komunitateak zer egina eta zer esa-
na bazuela erabaki baitzuten. Eraba-
ki, amestu eta lan handia egin zuten
Euskal Pizkundeko kideek». Mugi-
mendu horren aitzindaritza, Aitzolek
eraman zuen eta beste hainbat gizon
eta emakumeekin batera euskal kul-
turaren garapena ziurtatu zuen. «Ixa-
kak zubi lana egin zuen, aurreko be-
launaldikoa izanik, hurrengoarekin
elkarlanean jardun baitzuen», dio Or-
dozgoitik. Tolosan erakusketa zabal-
tzearekin batera, panel batean ekarri
dituzte gogora Euskal Pizkundeko ki-
deak eta haiek egin zituzten lanak.

Loraldiaren etena, 

36ko gerrarekin

XX. mendeko 30eko hamarkadan
euskal kulturak garapen izugarria
izan zuen. Bide zabal eta handia to-
patu zuen euskal kulturak pizkunde-
aren mugimenduarekin. Ikastolak
ere zabaltzen zihoazen batean eta

b e s t e a n .
«Euskaraz ikas-
teko, euskara ira-
kasteko eta euskarazko hezkuntza-
rako materialen beharrizanei eran-
tzuteko sortu zen Xabiertxo.
Euskara liburuaren bitartez mundu-
ratu zela esan daiteke», nabarmen-
du du Tejeriak. Ordozgoitik ere libu-
ruaren handitasuna azpimarratu
du: «Xabiertxoren helburua zen,
ikastoletan hezten hasten ziren
umeei bide bat ematea euskara
ikasteko eta euskararen bitartez
mundua ikasteko. Hazi eta hezteko
beharrezkoa dena dago liburu txiki
eta xume horretan. Esangurari be-
giratuta, handia da, ordea, liburua».

Oparotasun horren lekuko da,
Aranburu Jauregian jarri duten era-
kusketarako propio prestatuko pa-

nela.
1 9 3 6 k o

u z t a i l a r e n
15ean Jesus

Elosegi tolosarrak
ateratako bi argazki

dira. Tolosako ikastolan
ibiltzen ziren umeen ikastur-

te amaierako argazkiak dira. Tartean
da, Xabier Lopez Mendizabal, ha-
maika urteko mutikoa. Andereño ba-
tzuk ere ageri dira argazkian, haien
artean, Maria Dolores Arbilla Mendi-
zabal.

Jesus Elosegi Irazustarena argaz-
kilari bikainak bere zaletasuna lanbi-
de bihurtu zuen. 1932an Tolosaren
bihotzean, Rondilla kalean, argazki-
gintza estudioa zabaldu zuen. Eusko
Gaztediko eta Eusko Alderdi Jeltzale-
ko kide, buru belarri parte hartu
zuen herriko mugimendu sozial eta
kulturaletan. Garai hartako kronika
osatzen dute haren argazkiek eta ar-
gazkiotan dago jasota Euskal Piz-
kundearen memoria, orduko giroa

eta garaia. Ikasturte amaierako tal-
de baten erretratuak dira, orain,
Aranburu Jauregian ikusgai daude-
nak. Gelaren barruan ateratakoa
da lehen argazkia, beren jantzi one-
nekin eta jasotako sariekin ageri
dira umeak. Bigarrena, Laskorain
kalean, ikastola atarian ateratakoa
da.

Argazki horiek atera eta hiru egu-
nera inork gutxi pentsatuko zuen
zer nolako ekaitza etorriko zen. Es-
tatu kolpe faxista eman zen uztaila-
ren 18an. Handik hilabete eskase-
ra sartu ziren tropa frankistak Tolo-
san. 1936ko abuztuaren 11n,
«herrian sartu eta ordu gutxira,
17:00etan, Ixaka Lopez Mendizaba-
len argitaletxeko eta liburutegiko li-
buruak hartu eta balio ez zutela kon-
tsideratu zituztenak, Plaza Zaharre-
an erre zituzten. Frankistekin batera
sartu zen kazetari batek, Eusebio Es-
parzak, Diario de Navarrako kroni-
kan kontatu zuen. Fuego purificador
jarri zion izenburua kronikari. Merezi
du irakurtzeak», esan du Ordozgoi-
tik. «Juan Garmendia Larrañagak
ere kontatu izan zuen behin baino
gehiagotan bere bizitza markatu
zion gauzetako bat izan zela Plaza
Zaharreko erreketa».

Propio Tolosarako prestatutako

beste panel batean kontatzen da,
udaletxeko plazan liburu-txondorra-
rekin egin zuten sutea. Ixaka Lopez
Mendizabalen liburutegi pertsonala
eta idazlanen zati bat baino ez zuten
erabili sua egiteko, gerora, «udaleko
aguazil batek handik berrogei urtera
Xabier Lopez Mendizabali aitortu zio-
nez, Ixakaren liburuekin bazkatu zi-
ren urtetan Tolosako udaletxeko gal-
darak».

Eusko Legebiltzarreko lehendaka-
riak ere, une historiko horretan jarri
nahi izan du arreta: «Gerrak eta into-
lerantziak, Euskal Pizkundeko kide-
ak hil, erbestera behartu edo isildu

egin zituen. Euskarazko irakaskun-
tza debekatu egin zen. Baina debe-
ku eta espantu guztien gainetik, he-
rri honek eta Xabiertxoren aita -
ama bitxiek ez zuten amore eman.
Ixakak Argentinako lur emankorre-
tan birsortu zuen Xabiertxo. Eta
frankistek okupatutako Euskadin,
ikastola klandestinoetan liburua
erabiltzen hasi ziren berriro. Milaka
euskal haurren lagun bilakatu zen». 

‘Xabiertxo’-ren biziberritzea, 

erbestean eta klandestinitatean

Ixaka Lopez Mendizabal eta bere
sendiak erbestera alde egin behar

izan zuten. Argentinako lur zabale-
tan birsortu zuten liburua. Andres
Irujorekin batera, euskal gaiak bildu-
ko zituen Ekin argitaletxea gauzatu
zuen tolosarrak Buenos Airesen. Se-
bastian Amorrorturen laguntza izan
zuten horretarako eta haren eskutik
etorri ziren Xabiertxoren bi berrargi-
talpenak: zeharka Euzko Deyan
1941ean emanaldika argitaratu zen
eta zuzenean 1943an liburu mo-
duan, Artes Graficas Sebastian de
Amorrortu e Hijos inprimategian.

Euskal Herrian suteetatik salbatu-
tako liburuak agortzen hasi ziren pix-
kanaka. Maritxu Barriolak, isilean

1936ko uztailaren 15ean Tolosako ikastolako umeei Jesus Elosegik ateratako argazkiak. ATARIA

eta modu klandestinoan berrargita-
ratu zuen ‘32ko edizioa Donostiako
Alvarez Iraola inprentan. Ordozgoitik
gogoratu duenez, «belaunaldi oso
bat euskalduntzeko eta alfabetatze-
ko beharra zegoen eta horretarako
beharrezkoa zen Xabiertxo; Txillar-
degik berak ere erabili zuen liburua,
osaba baitzuen Alvarez Iraola».

Bizkaian ere behar berdina izan
zuten euskaldunek. Era legalean ar-
gitaratu ezin zitekeenez, Karmelda-
rren laguntza izan zuten Xabiertxo
zabaltzeko. Karmel aldizkarian, fas-
zikulutan argitaratu zuten liburua al-
dizkarian sartuta. Aldizkariak, erlijio-
soa zenez, ez zuen zentsura pasa
behar izaten, baina ez zion asko
iraun askatasunak handik bi urteta-
ra aldizkaria itxi egin baitzuen. Or-
duan, Xabiertxo bizkaieraz izenare-
kin argitaratzea lortu zuten. Xabier
Peña Albizu izan zen bultzatzaileeta-
ko bat.

Sebastian Amorrortu eta Peña Al-
bizu Gure Xabiertxo erakusketaren
izen propioetako batzuk dira. Libu-
ruak 90 urtez bizirik iraun dezan,
ezinbestekoa izan baita hainbat la-
gunen konpromisoa. Ixaka Lopez
Mendizabal eta John Txiki Zabalo
izan ziren Xabiertxoren gurasoak,
baina gaur liburu horren aditzera ba-
dugu, urteetan izan dituen aita-ama-
bitxiei esker izan da. Etengabe sortu
eta birsortu zuten liburua. Tolosako
alkateak bereziki gogoan hartu ditu
ikastoletako andereñoak: «Gizarte-
ko giroa nahasia zenean, kalitatezko
hiztun komunitate bat sortzearekin
amestu zuen ikastolen mugimen-
duak, haur, irakasle eta gurasoen
erabateko konplizitatearekin». Miren
Lopez Mendizabalek ere esker hi-
tzak izan ditu andereñoentzat, «aito-
nak idatzi bazuen ere, zuek gabe ez
zen guganaino iritsiko».

Miren Lopez Mendizabal Ixaka ze-

naren biloba da. Tolosako erakuske-
taren inaugurazio ekitaldian hunki-
tuta hitz egin zuen, «orain irakasle
naizen aldetik deskubritu dut aitona
bere garairako gizon modernoa eta
berritzailea zela». 1977an hil zen Ixa-
ka. Handik bi urtera Nazio Batuen
Haurraren Nazioarteko urtean aitor-
pena egin zioten Xabiertxori. Haur li-
buruen ohorezko zerrendan txertatu
zuten. Urte hartan egin zuten libu-
ruaren azken argitalpena aitzakia
hori baliatuta.  

Ordozgoitik gogoratu du Lopez
Mendizabaltarren itzulera erbeste-
tik: «1967an, Argentinatik bueltan,
argitaletxea errekuperatu gabe, be-
rriz ere, Alvarez Iraolaren inprentan

argitaratu zuten Xabiertxo. Handik
hiru urtera, 1970an, Xabierrek bere
aitari omenaldia egiteko argitaratu
zuen, dagoeneko etxeko enpresan,
eta azken edizioa ‘79koa izan zen,
NBEren aitorpena jaso ondoren-
goa».

Euskara geroratzeko tresna

Belaunaldiz belaunaldi iraun du Xa-
biertxo liburuak eta transmisio ho-
rren lekuko izan da Lopez Mendiza-
bal sendia. Miren bilobak kontatu
du: «Pozik gaude ikusita zenbat per-
tsona hurbildu zaizkigun ahizpari
eta bioi, Xabiertxori buruz dituzten
oroitzapenak kontatzera; nola go-
goratzen duten halako ipuin eta ha-

Erakusketan ‘Xabiertxo’ liburuaren eduki guztiak ikusi ahal dira. J.M.

lako ma-
r r a z k i a ,
nola gerra

ondorenean,
liburua, altxorra
balitz bezala gor-
detzen zuten;
nola ihesi, itsa-
sontzian zihoaze-

la, umeei bidaia errazago egitea-
rren Xabiertxo irakurtzen zieten...
Zenbaitek erakutsi ere egin digute
liburua, erdi hondatuta, erabilera-
ren ondorioz zahartuta».

Ez iragana eta ez oraina bakarrik,
etorkizuneko bidea erakusten digu
Xabiertxok. «Liburuak heziketarako

duen balioaz gainera,
euskara maite dugunoi
beste irakasbide bat
ematen digu: gure hiz-
kuntza erabili egin behar
dugula». Hori da geroa
bermatzeko modua Te-
jeriaren ustez. Iritzi berekoa da
Peon, «euskara haurrei eta zakurrei
hitz egiteko hizkuntza baino ez zela
esaten ziguten garai batean. Parado-
xikoa bada ere, gaur egun, euskara-
ren erabileraren inguruko ikerlan na-
gusiek diote indargunea eremu ez
formaletan jarri behar dugula; eta
horretan dihardugu ahaleginean
euskal instituzioetan, udal guztieta-

tik hasi eta Eusko Jaurlaritzara bitar-
te».

Xabiertxoren izpiritua gure egune-
tara iritsi dela uste du Miren Lopez
Mendizabalek, «neska-mutilak,
ondo pasaz eta ikasiz, euskara mai-
tatzera hel zitezela amesten zuen ai-
tonak eta harro nago amesten zuen
hura betetzen ari delako. Eskerrik
asko, aitona».

Lopez Mendizabal sendia, Olatz Peon alkatearekin. J.M.

24

OSAGAIAK
• Hojaldrea.

• Txokolate beltza (200 gr.).
• Arrautzak (4).

• Azukrea (80 gr.).
• Gazta (500 gr.). Mascarpone aukeran, 
baina Philadelphia ere erabili daiteke.

Hojaldrea prest utziko dugu molde batean. Txokolatea urtu egingo dugu, behin urtu-
ta arrautzak banan bana gehituko dizkiogu. Ondo nahastuta dugunean, azukrea
gehituko diogu. Azkenik, gazta botako genioke. Oso ondo nahastu beharko dugu,

ezin da pinportik ikusi. Ondo nahastuta dugunean, moldean jarri eta labera sartuko dugu
(200 gradutan, 20-25 bat minutuz utziko dugu). Gainetik, dotoretu nahi izatekotan, glass
azukrea botako diogu. 

ERREZETA AGUSTIN LASKURAIN

TXOKOLATEZKO 
GAZTA TARTA

25

26   Agenda   

LARUNBATA,
URRIAK 17

AMASA-VILLABONA

AIZTONDORA EGUNA

11:00. Ekitaldi instituzionala 
Villabonako udaletxe parean.
11:30. Eskuz pilota partida, 
ondoren herritarren arteko desafioa.
13:30. Ekitaldi nagusia.
17:00. Probalekuan giza-proba
550 kiloko harriarekin.
18:00. Herriko plazan herri kirolak:
trontzalariak, lokots biltzaileak, 
5 metroko alturako egur moztailea,
aizkolariak eta lasto altxatzaileak.
21:00. Afaria Berdura plazan.

TOLOSA

GAZTEBURUA

10:00. Kazerolada (Plaza Berritik).

10:30. 3x3 txapelketa (Jurasikoan).
12:00. Tortilla txapelketa 
(Jurasikoan).
12:00. Pilota partidua (Beotibarren).

Egiguren Vs. Peña.
14:30. Gazte bazkaria (Plaza Berrian).

16:30. Gazte jokuak (Plaza Berrian).

18:30. Elektrotxufa elektro-txaranga.
21:00. Zagiardoa.
23:00. Kontzertuak karpan. Skasti,
Sukarra 37, Laket.
JABETZE ESKOLA

10:30-12:30. Zoru pelbikoa 
lantzeko tailerra. Dinamizatzaileak:
Saioa Hernandez, Isabel Relancio 
eta Vanesa Polo. Kultur etxean. 

OSTIRALA,
URRIAK 16

ALEGIA

ODOL ATERATZEA

19:00-21:00. Odol emaileen 
hitzordua. Sendagilearen etxean.
KONTZERTUA

22:00. Mikel Urdangarinen 
kontzertua Elizpe zinean. 

BIDANIA-GOIATZ

INAUGURAZIOA

19:30. Bidaniako kontzejuaren
inaugurazioa. 

GAZTELU

AFARI GINEARRA

20:30. Afari ginearra 
Gazteluko Ostatuan. 20 euro.

TOLOSA

MIKOLOGIKA

09:00. Mendi irteera. DBH1eko
ikasleekin perretxikoak biltzeko 
mendi irteera, Aralarrera.
18:00. Pintxo lehiaketa. 
15 elkartek hartuko dute parte 
Zerkausian: Lizardi, Gure Txokoa, 
Aiz-Orratz, Ortzadar, La Jara, San 
Esteban, Gure Kaiola, Izaskun, 
Ero Etxe, Txinparta, Kabi Alai, Oargi, 
Aurrera, Xepla eta Kasino.

GAZTEBURUA

19:00. Bertso musikatuak 
Plaza Berrian. Alaia Martin, 
Haritz Mujika, Uxue Alberdi eta 
Agin Laburu. Musika Gari Otamendi
eta Igor Arruabarrenaren esku. 
Gai jartzailea Ane Labaka.
22:30. El Experimento film 
emanaldia, Plaza Berrian.
SAN ESTEBAN. KULTUR ASTEA

19:00. XIII. Patata Tortilla Lehiaketa.
Ondoren. Luntxa. 
22:30. La Superwoman antzezlana,
Anna Rita Fiaschetti aktorearen 
eskutik.

DANTZA

20:30. Askoa Etxebarrietaren, 
La Pulgaren, ikuskizuna, Berriketan.
Topic-en. 
KONTZERTUA

22:30. Governors taldearen 
kontzertua, Bonberenean. 
Sarrera 8 euro. 
MENDI IRTEERA

Urriak 16-18. Oargi Mendi 
Elkartearen irteera Panticosara. 
Tebarray, Infierno, Nevera, 
Arratille mendiak igo asmoz. 

����������������

a026-027_ataria  15/10/15  12:52  Página 1



Agenda   27

EKITALDIA

12:00. Bularreko Nazioarteko 
Minbiziaren harira ekitaldia. 
Puzgarriak askatuko dira bularreko
minbizia duten pertsonen alde, 
San Frantzisko eliza ondoan. 
MIKOLOGIKA

12:00. Mikologika azoka. 
Trianguloan azoka berezia. 
Tolosaldeko eta Goierriko 15 jatetxek
onddoekin prestatutako pintxoak 
banatuko dituzte. Horrez gain, 
perretxiko erakusketa, graffitigileak,
tailerrak...
SAN ESTEBAN. KULTUR ASTEA

16:30. Haur jolasak eta 
Box.A elkartekoekin tailerra.
18:00. Buruhandiak.
19:00. Txokolate jatea, 
Bonbereneako gazte txarangak 
alaituta.
22:30. SP eta Estigia 
taldeen kontzertua.
Ondoren. Puntzaka eta NDY DJ eta 
zuzeneko ikuskizuna Bonn 49rekin.
PAILAZOAK

17:00. Txirri, Mirri eta Txiriboton.
Txutxupe ikuskizuna. Leidorren. 
KONTZERTUA

20:00. Gipuzkoako Abesbatzen 
Federazioaren Topaketa. Santa Klara
Komentuan kontzertua eskainiko
dute Pasaia Gazte abesbatzak eta
Donostiako Orfeoi Gazte abesbatzak.
KONTZERTUA

22:30. Bi Bala Bonberenean. 
Sarrera 8 euro. 

IGANDEA, 
URRIAK 18

AMASA-VILLABONA

MENDI IRTEERA

07:00. Aizkardi Mendi Taldearen 
irteera. Barrio (Espejo 620 m.), Batxi-
kabo (1.200 m.), La Mota (1.315 m.),
Cueto (1.367 m.) eta San Martin de
Don (Sobron 520 m.). 19 kilometroko
ibilbidea, 6 ordutan egiteko. 

PAILAZOAK

17:00. Poxpolo ta konpainia. 
Sarrera 5 euro. Gurea antzokian. 

TOLOSA

MENDI IRTEERA

Alpino Uzturreren mendi irteera 
Artaza – Repico - Berberenara.
SAN ESTEBAN. KULTUR ASTEA

09:00. Diana herriko txistulariekin.
10:00. Trikitia auzoko baserrietan.
11:00. Meza auzoko hildakoen
alde, San Frantzisko elizan.
11:00. Radio Control-eko autoen
erakustaldia, Ttorreko 
aparkalekuan.
12:00. Auzoko txarangarekin 
kalejira.
14:00. Auzoko babarrun jatea.
Ondoren. Dantzaldia Joxe Jabier
Mendizabalen eskutik eta 
atsedenean, toka txapelketa.

ZIZURKIL

BIGARREN ESKUKO AZOKA

09:00-14:00. Joxe Arregi plazan
egingo da, euria eginez gero Pedro
Mari Otaño ikastetxeko frontoian. 

ASTELEHENA,
URRIAK 19

AMASA-VILLABONA

HITZALDIA

17:30. Paula Kasaresek euskaraz
ez dakiten gurasoei zuzendutako hi-
tzaldia eskainiko du: Euskera. Entra
un idioma en casa. Gurea antzokian.

TOLOSA

ODOL ATERATZEA

18:00-20:30. Gipuzkoako Odol
Emaileak. Odol ateratzea. Kultur
etxean. 
TAILERRA

Urriak 19-20. Bihotz biriken 
suspertze eta kanpoko desfibrilagai-
lu automatikoen erabilerarako 
ikastaroa. DYAko egoitzan. 

Amama

Urriak 16, ostirala
(20:30); urriak 17,
larunbata (19:30
eta 22:30); urriak
18, igandea
(19:30 eta 22:00)
eta urriak 19, astelehena
(20:30). Tolosa, Leidor.

El desconocido. 

Urriak 17, 
larunbata
(22:00); urriak
18, igandea
(19:30) eta urriak
19, astelehena
(21:00). 
Amasa-Villabona, Gurea. 

Magiaren

etxea

Urriak 18, 
igandea (17:00).
Tolosa, Leidor.

ZINEMA

ERAKUSKETAK

Gure Xabiertxo. 

Tolosa, Aranburu jauregia. 
Azaroaren 28a arte. 
Irla batean. Malmö. Ilustrazioa
eta diseinua. Tolosa, Gko Galleryn.
Azaroaren 7a arte.
Ignacio Elizaran. 

1944an Tolosan jaiotako 
margolariaren lanak. Tolosa, Aran-
buru jauregian. Azaroaren 6a arte. 
Jolasa eta txotxongiloak. 

Tolosa, Topic. Urriaren 17tik, 
martxoaren 6ra arte. 

����������������

Iritzia

28  Iritzia    

Amesgaizto
Amesgaizto bat eduki det bart,

kontatuko det segidan:
Ameriketan erdi goserik,

hemen ahuntzak Pilarikan,
Aditu asko langabezian,

Barcina Telefonican,
Lapur haundiak kalean eta

lau txorizo puntomiran.
Eskerrak behintzat amesgaiztoak

Benetakoak ez diran
Txomin Azpiroz

Harituz-eko kidea

Doinua:
Misiolari baten 

moduan.

Tolosa erreferente

Itxaropena Urkiola
Irakaslea

Jose Ariztimuño Olaso Aitzol, Xabier Lizardi,
Jesus Insausti Urkirizar Uzturre, Antonio Ma-
ria Labaien, Ixaka Lopez Mendizabal,….

Asko dira Tolosak izan dituen ordezkari
euskaldunak, garai eta molde desberdine-
tan.

Alde batetik, garai latzetako ordezkaritza
politikoa izan zen Tolosari eta Euskal Herriari
eman ziotena. Gogora ekarrita, Aitzol, EAJ-
ren ideologoen artean azpimarratzekoa; Uz-

turre, Bizkai Buru Batzarreko kide eta Eus-
kadi Buru Batzarreko lehendakari izanda-
koa; Lizardi (zarauztarrak Tolosan eman
zuen bere bizitzaren zatirik handiena), Gi-
puzkoa Buru Batzarreko idazkari izan zena;
Labaien, Tolosako zinegotzi eta alkate ere
izandakoa, Ixaka Lopez Mendizabal, Tolo-
sako alkate izendatua izan zena. Garai latze-
tako ordezkaritza abertzalearen zerrendan
izen-abizenok zeuden. Bazen erbesteratu

beharra izan zuenik, bai eta azken hotsa
bere bizitzarekin amaituko zuen tiroa entzun
zuenik ere. 

Beste alde batetik, bakoitzak bere espa-
rruan, eta generoan, euskara zerabilten, eus-
karaz aritzen ziren eta euskararako. Aberria
eta euskara eskutik, ezin baitzen bestela. 

Oraintxe Aranburu Jauregian dugun Gure
Xabiertxo erakusketaren baitan ongi uler dai-
teke zer den lana egitea maitasunetik, eus-
karaz eta euskararako. 

Badira Euskal Pizkundearen argi izpiak To-
losan. Badira bai. Ez al dugu lau haizetara To-
losako seme izan zirenen oroitzapena piztu-
ko, Tolosa Euskal Pizkundearen erreferente
aldarrikatuko!

Tolosarren artean euskaltzale hauen guz-
tien izenak egotea ohore da. Tolosak esker-
tuz, iraganari harrotasunez begiratuz, haiek
ere harro sentituko ziren moduz gogora di-
tzagun. Pizkundearen itzala argiz busti deza-
gun!

Iritzia   29

Distantzia eta ez distantea

Olatz Artola Apezteguia
Kazetaria eta bideogilea

Distantzia. Horren konplikatua eta sinplea.
Batzuk mila kilometrora, bihotzetik gertu,
alegia; beste batzuk bertan bizi eta horren
urrun. 

Ihes egin nahi zenuten. Zeundeten lekuan
ez zinetela zenioten. Ihes, ihes, ihes egin nahi
zenuten. Zuen bila ihes. Bihotz arrotzetatik
erbesteratu. Naufrago ibili intxaur oskol bate-
an. Gorantz erori. 

Zuek urrun. Eta nik, sentimenak horren
hurbil. Beldurrez, izotzetan daukat beratzen
bihotza. Min hartzeko beldurrez ibiltzen bai-
naiz, eta horrela ezin liteke bizi. Eta hara!
Konturatzerako izotz puska handi bat naiz.
Esperoan. Egun zehatzen esperoan. Atzama-
rrak nekatu egiten zaizkit egunak kontatzen
hasten naizen bakoitzean. Ordutan zenba-
tzean. Egutegiak zertan egiten dute mesede?
Kalkulu hutsez ulertu ezina da distantzia.

Belarrira esan nahi dizkizut ozen konta

ezin daitezkeen gure arteko istorioak, maite
zaitut ezpainak ireki gabe. Ezin esan elkar.
Presentzia hutsarekin lasai sentiarazi nahi
dut, keinu huts batekin babesa eman. Elka-
rrekin ezin eman.

Sentimenduak ez dira inoiz izan, batzuk
saldu nahi duten bezain azalekoak. Zergatik
egiten dugu irri elkarrekin eta negar baka-
rrik? Zergatik bizi beti berdin? Zergatik bizi
denok berdin? Zergatik azaldu ziur zaudene-
an? Zergatik ez? Galdera bakoitzak, eran-
tzun desberdina. Geure erantzunez, egin de-
zagun geure bidea. Eta zango herrenetik
pauso zuzenak emango ditugu.

Bakarrik ez zaudetelako, ni bezala asko
direlako zuetaz inoiz ahaztuko ez direnak.
Joan zineten, baina hemen zaudete orain-
dik. Eta bihar ere, hemen izango nauzue,
inoiz baino gertuago; eta distantzia, ez da
muga izango, gure artekoa hausteko.

Besarkada estu bana Tolosatik Londrese-
ra eta Lieslera.

Ostiralean
Goiz eguzkitsua nagusituko da, hotza
izango da. Egunean zehar tenperatu-
rak gora egingo du, 17-18 gradu atse-
ginetan geratuz. Zeruari dagokionez,
arratsalde erdira arte giro eguzkitsua
izango dugu, zerua garbi mantenduko
da, erdi mailako hodeiekin. Ondoren,
mendebaldetik goi eta erdi mailako
hoideiak sartuko dira. Eguna bukatze-
rako zerua dezente zikinduko dute.
Euri arriskurik ez dago.
Larunbatean
Goizean eta arratsalde erdira arte giro
eguzkitsua izango da, ekialdeko hai-
zea ibiliko da zakar, tenperaturak gora
egingo du, balio altuenak 19-20 gra-
dutan geratuko dira. Hodeiak izango
dira, goi eta erdi mailakoak. Arratsal-
de erditik aurrera pixkanaka barneal-
detik hodeiak sartuko dira, eguna bu-
katzerako zerua nahiko estalita gera-
tuko da. Azken orduan zaparradaren
bat bota dezake. 
Igandean
Goiza eta arratsalde hasiera lasaiak
izango dira, atzokoan baino hodei
gehiago ikusiko da. Arratsalde erditik
aurrera zerua estali eta barnealdetik
zaparradaren bat edo beste bota de-
zake, arriskua txikia da. Haizeak hego-
ekialdetik joko du, tarteka bizi eta ten-
peraturak gora egingo du (20-22 ). 
Astelehenean 
Eguraldia lasaitu eta euri arriskua de-
sagertuko da. Zerua garbiago azaldu-
ko da, arratsaldean ostarteak zabala-
goak izango dira. Haizeak ipar-ekial-
dera jo eta goietan hotza sartuko da.
Tenperatura 16-17 gradutan kokatu-
ko da.

Iker Ibarluzea
Eguraldi mutila

Ostirala

16
Larunbata

17

Igandea

18
Astelehena

19

GAUR
Urriak 16, ostirala

Tolosa
Egunekoa eta gauekoa:
Morant, R. 
Zabalarreta Lorategiak, 1.
Telefonoa: 943 67 38 49.

Urriak 17, larunbata
Tolosa
Egunekoa eta gauekoa:
Olarreaga, I. 
Korreo kalea, 2.
Telefonoa: 943 67 01 28.

Urriak 18, igandea
Tolosa
Egunekoa eta gauekoa:
Bengoetxea, E. 
Kale Nagusia, 7.
Telefonoa: 943 67 06 48.

Urriak 19, astelehena
Ibarra
Egunekoa eta gauekoa: 
Iturrioz Lete, I. 
Euskal Herria kalea, 3.
Telefonoa: 943 67 09 15.

Iragarki laburrak

ALOKAGAI

Harategia: 

Idiazabalen harategia 
alokatzen da, bezero on 
eta jatorrekin. 
Telefonoa: 667 74 87 46.

Zure iragarki laburra 
argitaratzeko: 
Deitu 943 65 56 telefono
zenbakira, idatzi 
ataria@ataria.info helbidera
edo pasa Atariako egoitzatik.

OSTIRALA

09:00. Pasahitza magazina:
Eguraldia, solasaldi politikoa
(Martxelo Otamendi eta 
Maddi Sarasolarekin), 
Tolosaldea Garatzenen tartea, 
kulturari eskainitako tartea,
eguneko errezeta, 
lehiaketa (parte hartzeko deitu
943  69 80 38 telefono zenbaki-
ra  10:45etik 10:55etara) eta
eguneko musika gomendioa 
Antton Telleriaren eskutik.
11:00. Hamaiketakoa.

Gure eskualdeari asteroko 
begirada. Gaurkoan, Alegialdea.
12:00. Entzuteko jaioak 

musika saioa.
16:00. Zebrabidea

(Arrosa sareko magazina).

18:00. Goizeko saioak 
utzitako onena.

LARUNBATA

10:00. Asteak utzitako onena.
Ondoren. Trikitixa.
13:00. Gipuzkoako Bertsolari Txa-
pelketako saioa. 
Gonbidatua: Haritz Mujika.
16:00. Entzuteko jaioak

musika saioa.
18:00. Entzuteko jaioak saioa.

IGANDEA

10:00. Asteak utzitako onena.
16:00. Entzuteko jaioak

musika saioa.
18:00. Entzuteko jaioak

musika saioa.

Urte askoan!
Maria Esnaola (Lizartza) 

Igandean 100 urte. Zorionak familia
guztiaren partetik. Muxu haundi bat!

BEZ

BEZ

PISUAREN PREZIOAN, 
ETXEA

AZKEN ZATIA

